Gürcüstan Qanunu 
(2023-cü il 20 noyabr vəziyyətilə)

Yüksək dağlıq regionların inkişafı haqqında

Dövlətin yüksək dağlıq regionlarla bağlı həyata keçirdiyi siyasət ölkənin regional inkişaf siyasətinin bir hissəsidir və Gürcüstanın bütün ərazisinin bərabər sosial-iqtisadi inkişafının təmin edilməsinə, yüksək dağlıq regionlarda yaşayan insanların sosial və iqtisadi problemlərinin həllinə yönəlib.
Bu Qanunun məqsədidir: Gürcüstan Konstitusiyası ilə zəmanət verilmiş yüksək dağlıq regionların sosial-iqtisadi tərəqqisinin stimullaşdırılması üçün güzəştlərin müəyyən edilməsi, hansılar ki yüksək dağlıq regionlarda yaşayan insanların rifahını, həyat səviyyəsinin yüksəlməsini, məşğulluğun təşviqini, sosial və iqtisadi vəziyyətin yaxşılaşdırılmasını təmin edir.
Maddə 1. Terminlərin izahı
Bu Qanunda istifadə olunan terminlər eyni Qanunun məqsədləri üçün aşağıdakı mənaları ifadə edir:
a) abunəçi (məişət istifadəçisi) – yüksək dağlıq qəsəbədə daimi yaşayan şəxs, hansı ki Gürcüstan qanunvericiliyi ilə müəyyən edilmiş qaydada: müvafiq lisenziya sahibi (lisenziat) ilə elektrik enerjisi təchizatı xidmətinin göstərilməsi haqqında müqavilə bağlamışdır;
b) yüksək dağlıq region – yüksək dağlıq qəsəbə;
q) yüksək dağlıq qəsəbə – Gürcüstanın Üzvi Qanunu olan „Yerli Özünüidarəetmə Məcəlləsi“nin 4-cü maddəsinin birinci bəndində nəzərdə tutulmuş qəsəbə, hansı ki Gürcüstan Hökuməti tərəfindən təsdiq edilmiş yüksək dağlıq yaşayış məntəqələrinin nüsxəsinə daxil edilmişdir;
d) müəllim – müəllimin peşə standartı ilə müəyyən edilmiş peşəkar bilik, bacarıq və müvafiq ixtisasa malik olan şəxs, hansı ki Gürcüstanın Təhsil və Elm Nazirliyi tərəfindən yaradılmış ictimai hüququn hüquqi şəxsində – ümumi təhsil müəssisəsində və/və ya dövlət tərəfindən yaradılmış peşə təhsili müəssisəsində ən azı bir fənni tədris edir (dərs deyir);
e) Dağın İnkişafı üzrə Milli Şura (sonradan – Şura) – yüksək dağlıq yaşayış məntəqələrinin inkişafı, müvafiq Nazirliklərin fəaliyyətinin koordinasiyasını təşviq etmək və yüksək dağlıq yaşayış məntəqələrinin inkişafı siyasətini işləyib-hazırlamaq məqsədilə, bu Qanun əsasında yaradılmış kollegial müşavirə orqanı;
v) yüksək dağlıq qəsəbədə daimi yaşayan şəxs – yüksək dağlıq qəsəbədə qeydiyyatda olan və faktiki olaraq yaşayan Gürcüstan vətəndaşı, hansına ki Gürcüstan qanunvericiliyi ilə müəyyən edilmiş qaydada: yüksək dağlıq qəsəbədə daimi yaşayan şəxs statusu verilmişdir;
z) faktiki olaraq yaşamaq – fiziki şəxsin yüksək dağlıq qəsəbədə daimi olması, hansı ki müvafiq inzibati icraat zamanı əldə edilmiş sübutların və müəyyən edilmiş faktların məcmusu ilə təsdiq edilir;
t) tibbi personal – yüksək dağlıq qəsəbədə yerləşən, bu Qanunla nəzərdə tutulmuş tibb müəssisəsində işləyən həkim, tibb bacısı;
i) təqvim ili – 12 fasiləsiz təqvim ayı.
Gürcüstanın 5 iyul 2018-ci il tarixli qanunu №3035 – veb-səhifə, 11.07.2018-ci il.
Gürcüstanın 16 mart 2021-ci il tarixli qanunu №355 – veb-səhifə, 18.03.2021-ci il.
Maddə 2. Yüksək dağlıq yaşayış məntəqəsinin statusu ilə bağlı məsələlərin tənzimlənməsi
1. Hipsometrik hündürlüyə görə, dəniz səviyyəsindən 1500 metr və ya ondan yuxarı hündürlükdə yerləşən yaşayış məntəqəsi - yüksək dağlıq yaşayış məntəqəsi sayılır. Gürcüstan Hökuməti: müxtəlif meyarları (dağ yamacının əyilməsi, infrastrukturun vəziyyəti, iqlim şəraiti və təbii mühit, kənd təsərrüfatı təyinatlı torpağın kiçikliyi və qıtlığı, demoqrafik vəziyyət, o cümlədən: ağırlaşmış miqrasiya prosesləri) nəzərə alaraq, dəniz səviyyəsindən ən azı 800 metr yüksəklikdə yerləşən yaşayış məntəqəsinə - yüksək dağlıq yaşayış məntəqəsi statusu vermək səlahiyyətinə malikdir. Müstəsna halda, bu bənddə müəyyən edilmiş meyarlar nəzərə alınmaqla, dəniz səviyyəsindən 800 metr yüksəklikdən aşağıda yerləşən yaşayış məntəqəsinə də - yüksək dağlıq yaşayış məntəqəsi statusu verilə bilər.
11. Yüksək dağlıq yaşayış məntəqəsi statusu - dəniz səviyyəsindən 800 metrdən az olmayan hündürlükdə, Gürcüstanın işğal olunmuş ərazisinin yanındakı ayırıcı xəttin ətrafındakı ərazidə yerləşən yaşayış məntəqəsinə verilir.
12. Əgər bələdiyyənin yaşayış məntəqələrinin 80 faizinə və ya 80 faizindən çoxuna yüksək dağlıq yaşayış məntəqəsi statusu verilibsə, bu bələdiyyənin dəniz səviyyəsindən ən azı 800 metr yüksəklikdə yerləşən digər yaşayış məntəqəsinə də - yüksək dağlıq yaşayış məntəqəsi statusu verilir. 
13. Bu maddənin 12 bəndində nəzərdə tutulmuş bələdiyyənin inzibati mərkəzinə, eyni bənddə müəyyən edilmiş qaydada, yüksək dağlıq yaşayış məntəqəsi statusu verilir o halda - əgər o, 1000 metr hipsometrik hündürlükdə və ya ondan yuxarıda yerləşirsə.
2. Dəniz səviyyəsindən müvafiq yüksəklikdə yerləşməsinə baxmayaraq, Gürcüstanın aşağıdakı tarixi-coğrafi bölgələrində yerləşən yaşayış məntəqələrinə yüksək dağlıq yaşayış məntəqəsi statusu verilir: dərə (yarğan), dağlar, Pankisi vadisi, Dağlıq Acarıstan, Qudamağari vadisi, Pşav-Xevsureti, Tuşeti, Yuxarı Svaneti, Aşağı Svaneti, Leçxumi, Raca.  
3. Qəsəbəyə yüksək dağlıq yaşayış məntəqəsi statusu, yüksək dağlıq yaşayış məntəqələri nüsxəsinə daxil edilməklə, verilir. Yüksək dağlıq qəsəbələrin nüsxəsini (siyahısını) Şuranın təqdimatı ilə, Gürcüstan Hökuməti qərarla təsdiq edir.
4. Yaşayış məntəqəsinin yüksək dağlıq yaşayış məntəqələri nüsxəsinə daxil edilməsinin/yüksək dağlıq yaşayış məntəqələri nüsxəsindən çıxarılmasının məqsədəuyğunluğunu müzakirə etmək üçün: Şuraya müvafiq vəsatətlə Gürcüstanın Regional İnkişaf və İnfrastruktur Nazirliyi, müvafiq bələdiyyə, müvafiq dövlət nümayəndəsi, Acarıstan Muxtar Respublikasının Hökuməti müraciət edir. 
5. Bu Qanun: Gürcüstanın işğal olunmuş ərazisində yerləşən yüksək dağlıq yaşayış məntəqələrinə - müvafiq ərazidə Gürcüstanın yurisdiksiyasının tam bərpasından sonra şamil ediləcək.
6. Əgər yaşayış məntəqəsinin bu maddənin 2-ci bəndində nəzərdə tutulmuş Gürcüstanın tarixi-coğrafi bölgəsinə mənsubiyyət məsələsini müəyyən etmək mümkün deyilsə, yaşayış məntəqəsinin tarixi-coğrafi bölgəyə mənsubiyyət məsələsini Şuranın təqdimatı ilə, Gürcüstan Hökuməti həll edir.
Gürcüstanın 20 sentyabr 2018-ci il tarixli qanunu №3455 – veb-səhifə, 09.10.2018-ci il.
Gürcüstanın 9 iyun 2020-ci il tarixli qanunu №6032 – veb-səhifə, 19.06.2020-ci il.
Maddə 3. Fiziki şəxsə yüksək dağlıq yaşayış məntəqəsində daimi yaşayan şəxs statusunun verilməsi, statusuna xitam verilməsi, statusunun dayandırılması, bərpası
1. Fiziki şəxsə yüksək dağlıq yaşayış məntəqəsində daimi yaşayan şəxs statusunun verilməsi, statusuna xitam verilməsi, statusunun dayandırılması, bərpası məsələsinə dair qərarı - müvafiq bələdiyyənin meri qəbul edir.
2. Bu maddənin birinci bəndində nəzərdə tutulmuş səlahiyyət - dövlətin bələdiyyəyə həvalə etdiyi səlahiyyətdir.
3. Bu maddənin birinci bəndində nəzərdə tutulmuş həvalə edilmiş səlahiyyəti bələdiyyənin həyata keçirməsi üçün zəruri maliyyə resurslarının miqdarı - Gürcüstanın müvafiq ilin dövlət büdcəsi haqqında Gürcüstan Qanunu ilə müəyyən edilir.
4. Bu maddənin birinci bəndində nəzərdə tutulmuş həvalə edilmiş səlahiyyətin həyata keçirilməsinə sektoral nəzarəti, Gürcüstanın Üzvi Qanunu olan „Yerli Özünüidarəetmə Məcəlləsi“nə uyğun olaraq, Gürcüstanın Regional İnkişaf və İnfrastruktur Nazirliyi həyata keçirir.
5. Aşağıdakı meyarlara cavab verən fiziki şəxsə yüksək dağlıq yaşayış məntəqəsində daimi yaşayan şəxs statusu verilir:
a) Gürcüstan vətəndaşıdır;
b) yüksək dağlıq yaşayış məntəqəsində qeydiyyatdadır;
q) hər təqvim ili ərzində yüksək dağlıq qəsəbədə cəmi 9 ay və ya 9 aydan çox faktiki olaraq yaşayır. Əgər yüksək dağlıq qəsəbə dəniz səviyyəsindən 2000 metr yüksəklikdə və ya ondan yuxarıda yerləşirsə, bu alt bənddə müəyyən edilmiş yüksək dağlıq qəsəbədə faktiki yaşama müddəti - təqvim ili ərzində cəmi 6 ay və ya 6 aydan artıqdır.
6. Yüksək dağlıq yaşayış məntəqəsində (qəsəbədə) daimi yaşayan şəxsin - yüksək dağlıq yaşayış məntəqəsində (qəsəbədə) daimi yaşayan şəxs statusuna aşağıdakı hallarda xitam verilir:
a) öldü (vəfat etdi);
b) qeydiyyat ünvanı dəyişdirilib (həmin şəxsin başqa yüksək dağlıq yaşayış məntəqəsində qeydiyyata alınması halı istisna olmaqla);
q) yüksək dağlıq yaşayış məntəqəsini (qəsəbəni) tərk etdi, əgər bu: bu maddənin 5-ci bəndinin „q“ alt bəndi ilə müəyyən edilmiş tələbin pozulmasına səbəb olursa - bu maddənin 7-ci və 8-ci bəndlərində nəzərdə tutulmuş hallar istisna olmaqla;
d) Gürcüstan vətəndaşlığını itirib.
7. Fiziki şəxs yüksək dağlıq yaşayış məntəqəsində (qəsəbədə) daimi yaşayan şəxs statusunu qoruyub-saxlayır - əgər o: müalicə almaq və ya çağırışçıların milli hərbi xidmətini keçmək üçün yüksək dağlıq yaşayış məntəqəsini (qəsəbəni) müəyyən müddətlə tərk edibsə və ya əgər, Gürcüstan qanunvericiliyinə uyğun olaraq, onun barəsində qətimkan tədbiri kimi həbs (dustaqlıq) seçilibsə.
8. Fiziki şəxsin yüksək dağlıq yaşayış məntəqəsində (qəsəbədə) daimi yaşayan şəxs statusu aşağıdakı hallarda dayandırılır:
a) məhkəmə, cəza olaraq, azadlıqdan məhrumetməyə məhkum etdi;
b) yüksək dağlıq yaşayış məntəqəsini (qəsəbəni) ali və ya peşə təhsili almaq məqsədilə tərk edib və artıq bu maddənin 5-ci bəndinin „q“ alt bəndi ilə müəyyən edilmiş tələbə cavab vermir.
9. Bu maddənin 8-ci bəndinin „a“ alt bəndində nəzərdə tutulmuş halda fiziki şəxsin yüksək dağlıq yaşayış məntəqəsində (qəsəbədə) daimi yaşayan şəxs statusu: onun barəsində sonuncu instansiya məhkəməsinin çıxardığı ittiham hökmü qanuni qüvvəyə mindiyi gündən və ya məhkəmənin qanuni qüvvəyə minmiş ittiham hökmündən yuxarı instansiya məhkəməsinə şikayət etmə müddətinin bitdiyi gündən dayandırılır. Fiziki şəxsin yüksək dağlıq yaşayış məntəqəsində (qəsəbədə) daimi yaşayan şəxs statusu bərpa edilir - əgər azadlıqdan məhrumetmə müəssisəsindən azad edildikdən sonra 1 ay ərzində yüksək dağlıq yaşayış məntəqəsində (qəsəbədə) faktiki olaraq yaşayırdısa.
10. Bu maddənin 8-ci bəndinin „b“ alt bəndində nəzərdə tutulmuş halda fiziki şəxsin yüksək dağlıq yaşayış məntəqəsində (qəsəbədə) daimi yaşayan şəxs statusunun dayandırılması ilə bağlı məsələlər Gürcüstan Hökumətinin qərarı ilə müəyyən edilir. Fiziki şəxsin yüksək dağlıq yaşayış məntəqəsində (qəsəbədə) daimi yaşayan şəxs statusu bərpa edilir - əgər o: təhsilini başa vurduqdan/təhsilinə xitam (son) verdikdən sonra 1 ay ərzində yüksək dağlıq yaşayış məntəqəsində (qəsəbədə) faktiki olaraq yaşayırdısa.
11. Bələdiyyənin meri: bu maddənin birinci bəndində nəzərdə tutulmuş aktı qəbul etdikdən sonra - yüksək dağlıq yaşayış məntəqəsində (qəsəbədə) daimi yaşayan şəxsə statusun verilməsi, statusuna xitam verilməsi, statusunun dayandırılması, bərpası haqqında məlumatları Gürcüstan Ədliyyə Nazirliyinin idarəetməsi sahəsinə daxil olan ictimai hüququn hüquqi şəxsinə – Dövlət Xidmətlərinin İnkişafı Agentliyinə təqdim etməyə borcludur - qərarın qəbulundan 1 həftə müddətində.
12. Yüksək dağlıq yaşayış məntəqəsində (qəsəbədə) daimi yaşayan şəxs haqqında bu maddənin 11-ci bəndində nəzərdə tutulmuş məlumatlar, Gürcüstanın Ədliyyə naziri tərəfindən təsdiq edilmiş qaydaya uyğun olaraq, yüksək dağlıq yaşayış məntəqələrində (qəsəbələrdə) daimi yaşayan şəxslərin reyestrində öz əksini tapır. Yüksək dağlıq yaşayış məntəqələrində (qəsəbələrdə) daimi yaşayan şəxslərin reyestrinin aparılması qaydasını Gürcüstanın Ədliyyə naziri təsdiq edir.
13. İnzibati orqanlar: bu maddədə müəyyən edilmiş faktiki halları təsdiq edən məlumatları müvafiq bələdiyyənin merinə təqdim etməyə borcludurlar.
14. Yüksək dağlıq yaşayış məntəqəsində (qəsəbədə) daimi yaşayan şəxsə statusun verilməsi, statusuna xitam verilməsi, statusunun dayandırılması və bərpası, o cümlədən: fiziki şəxsin yüksək dağlıq yaşayış məntəqəsində (qəsəbədə) faktiki yaşamasının müəyyənləşdirilməsi qaydası, habelə qeyd olunan prosedurlarla bağlı olan və əlavə tənzimləmə tələb edən məsələlər - yüksək dağlıq yaşayış məntəqəsində (qəsəbədə) daimi yaşayan şəxsə statusun verilməsi, statusuna xitam verilməsi, statusunun dayandırılması və bərpası qaydasında müəyyən edilir, hansını ki Gürcüstan Hökuməti qərarla təsdiq edir.
Gürcüstanın 26 iyul 2017-ci il tarixli qanunu №1252 - veb-səhifə, 29.07.2017-ci il.
Gürcüstanın 9 iyun 2020-ci il tarixli qanunu №6032 – veb-səhifə, 19.06.2020-ci il.
Gürcüstanın 21 sentyabr 2023-cü il tarixli qanunu №3526 – veb-səhifə, 12.10.2023-cü il.
Maddə 4. Yüksək dağlıq yaşayış məntəqəsində sosial güzəştlər
1. Yüksək dağlıq yaşayış məntəqəsində daimi yaşayan şəxs: bu Qanunla, Gürcüstanın digər qanunvericilik aktları ilə və qanunun tabeliyində olan aktlarla müəyyən edilmiş sosial güzəştlərdən faydalanır.
2. Dövlət - yüksək dağlıq yaşayış məntəqəsində aşağıdakı sosial güzəştlərin tətbiqini təmin edir:
a) təqaüd (pensiya) yaşına çatmış və yüksək dağlıq yaşayış məntəqəsində daimi yaşayan, hər ay dövlət pensiyası alan şəxsə - Gürcüstanın müvafiq ilin dövlət büdcəsi haqqında Gürcüstan Qanununda müəyyən edilmiş dövlət pensiyasının məbləği nəzərə alınmaqla, sosial yardım şəklində, aylıq əlavənin – dövlət pensiyasının 20 faizindən az olmayaraq verilməsini. Həmin əlavənin verilməsi qaydası və şərtləri Gürcüstan Hökumətinin qərarı ilə müəyyən edilir. Gürcüstan Hökumətinin qərarı ilə müəyyən edilmiş sosial paketi alan, yüksək dağlıq yaşayış məntəqəsində daimi yaşayan şəxslərə aylıq əlavə - onlar üçün nəzərdə tutulmuş sosial paketin 20 faizi məbləğində veriləcək;
b) yüksək dağlıq yaşayış məntəqəsində yerləşən, dövlətin pay iştirakı ilə yaradılmış və onun idarə etdiyi tibb müəssisəsində işləyən və əmək haqqı Gürcüstanın dövlət büdcəsindən ödənilən tibb işçilərinə -Gürcüstan Hökumətinin qərarı ilə müəyyən edilmiş qaydada aylıq əlavənin verilməsini:
b.a) həkim üçün – dövlət pensiyasının ikiqat məbləği;
b.b) tibb bacısı üçün – dövlət pensiyası məbləğində;
q) qış mövsümündə (müvafiq ilin oktyabrın 15-dən növbəti ilin aprelin 15-dək) yüksək dağlıq yaşayış məntəqəsində daimi yaşayan şəxslərin istiliklə təminatının yaxşılaşdırılması üçün müvafiq tədbirlərin həyata keçirilməsini;
d) abunəçinin (məişət istifadəçisinin) yüksək dağlıq yaşayış məntəqəsində istehlak etdiyi elektrik enerjisinin aylıq qiymətinin 50 faizinin ödənilməsini, lakin istehlak edilmiş 100 kvt.saat elektrik enerjisinin qiymətindən çox olmayaraq;
e) bu Qanun qüvvəyə mindikdən sonra doğulan birinci uşaq və ikinci uşaq üçün, hansıların ki valideynlərindən biri yüksək dağlıq yaşayış məntəqəsində daimi yaşayan şəxsdir: Gürcüstan Hökumətinin qərarı ilə müəyyən edilmiş qaydada 1 il ərzində aylıq pul yardımının – ən azı 100 lari – verilməsini, üçüncü uşaq və hər bir sonrakı uşaq üçün isə – 2 il ərzində aylıq pul yardımının –  ən azı 200 lari – verilməsini;
v) yüksək dağlıq yaşayış məntəqəsində yerləşən, Gürcüstanın Təhsil və Elm Nazirliyi tərəfindən yaradılmış ictimai hüququn hüquqi şəxsinin – ümumi təhsil müəssisəsinin müəllimi üçün Gürcüstanın Təhsil və Elm Nazirliyi tərəfindən müəyyən edilmiş qaydaya uyğun olaraq əlavənin – dövlət məktəbi müəlliminin əsas vəzifə maaşının (əmək haqqının) 35 faizindən az olmayaraq – verilməsini; yüksək dağlıq yaşayış məntəqəsində yerləşən, dövlət tərəfindən yaradılmış peşə təhsili müəssisəsinin müəllimi üçün Gürcüstanın Təhsil və Elm Nazirliyi tərəfindən müəyyən edilmiş qaydaya uyğun olaraq əlavənin – əmək haqqının 35 faizindən az olmayaraq – verilməsini. Yüksək dağlıq yaşayış məntəqələrində idman sahəsində çalışan məşqçilərə maliyyə yardımı (maddi yardım) göstərmək və idmanın inkişafına kömək etmək məqsədilə: Gürcüstan Hökuməti müvafiq dövlət proqramını işləyib-hazırlayır və təsdiq edir;
z) yüksək dağlıq yaşayış məntəqəsində yerləşən dövlət məktəbinin, çoxsahəli dövlət məktəbinin şagirdinə, peşə təhsili müəssisəsinin tələbəsinə vauçerin artan məbləğdə verilməsini. Həmin vauçerin verilməsi qaydası və şərtləri Gürcüstan Hökumətinin qərarı ilə müəyyən edilir;
t) Gürcüstanın Təhsil və Elm Nazirliyi tərəfindən və/və ya onun sisteminə daxil olan inzibati orqan tərəfindən müəyyən edilmiş müvafiq proqramda iştirak edən müəllim üçün, hansı ki proqram çərçivəsində yüksək dağlıq yaşayış məntəqəsində yerləşən ümumi təhsil müəssisəsində işləyir - Gürcüstanın Təhsil və Elm Nazirliyinin və ya proqramı həyata keçirən inzibati orqanın rəhbərinin müəyyən etdiyi qaydaya və şərtlərə uyğun olaraq əlavənin – əmək haqqının 50 faizindən az olmayaraq – verilməsini. Bu bənddə nəzərdə tutulmuş əlavə: bu bəndin „v“ alt bəndində nəzərdə tutulmuş sosial güzəştdən faydalanan (yararlanan) şəxsə verilməyəcək.
3. Gürcüstan Hökuməti: yüksək dağlıq yaşayış məntəqəsində daimi yaşayan şəxslərin sosial-iqtisadi vəziyyətinin yaxşılaşdırılması üçün əlavə sosial proqramlar işləyib-hazırlamaq səlahiyyətinə malikdir. Bu proqramlar Gürcüstan Hökumətinin qərarı ilə təsdiq edilir.
4. İnzibati orqanlar: onlarda qorunan (saxladıqları) məlumatları - bu maddənin 2-ci bəndində nəzərdə tutulmuş sosial güzəştlərin verilməsi üçün, müvafiq inzibati orqana təqdim etməyə borcludurlar.
Gürcüstanın 5 iyul 2018-ci il tarixli qanunu №3035 – veb-səhifə, 11.07.2018-ci il.
Gürcüstanın 16 mart 2021-ci il tarixli qanunu №355 – veb-səhifə, 18.03.2021-ci il.
Maddə 5. Yüksək dağlıq yaşayış məntəqəsində vergi güzəştləri
1. Yüksək dağlıq yaşayış məntəqəsində daimi yaşayan şəxs: gəlir vergisi və əmlak vergisi ilə bağlı Gürcüstanın Vergi Məcəlləsində müəyyən edilmiş vergi güzəştlərindən faydalanır.
2. Gürcüstan qanunvericiliyinə uyğun olaraq yüksək dağlıq qəsəbə müəssisəsinin statusu verilmiş sahibkarlıq subyekti, Gürcüstanın Vergi Məcəlləsində müəyyən edilmiş müddətdə və qaydada, vergilərdən azad edilir.
3. Sahibkarlıq subyektinə yüksək dağlıq qəsəbə müəssisəsinin statusunu vermək səlahiyyətinə malik olan inzibati orqan, habelə yüksək dağlıq qəsəbə müəssisəsinin statusunun verilməsi, dayandırılması və xitam verilməsi qaydası və şərtləri - yüksək dağlıq qəsəbə müəssisəsinin statusunun verilməsi, dayandırılması və xitam verilməsi qaydasında müəyyən edilir, hansını ki Gürcüstan Hökuməti qərarla təsdiq edir.
4. Sahibkarlıq subyektinə yüksək dağlıq qəsəbə müəssisəsinin statusu verilməyəcək və ya onun bu statusuna xitam verilə bilər - əgər aşağıdakıları həyata keçirirsə:
a) lisenziyalaşdırmaya/icazənin verilməsinə tabe olan fəaliyyəti;
b) xidmətin göstərilməsini (Gürcüstan Hökuməti tərəfindən müəyyən edilmiş xidmət istisna olmaqla);
q) mal alverini (mal ticarətini) - bu maddənin 5-ci bəndində nəzərdə tutulmuş hallar, habelə malın işlənməsinin və çatdırılmasının həyata keçirildiyi hal istisna olmaqla.
5. Gürcüstan Hökuməti: bu maddənin 3-cü bəndində nəzərdə tutulmuş qərarla müəyyən etmək səlahiyyətinə malikdir eyni maddənin 4-cü bəndində göstərilən iqtisadi fəaliyyətin o növlərini, hansılara ki bu maddənin 2-ci bəndində nəzərdə tutulmuş vergi güzəşti də şamil ediləcək.
Maddə 6. Dağın inkişafı üzrə milli şuranın statusu və tərkibi
1. Şura - bu Qanun əsasında, Gürcüstan Hökumətinin qərarı ilə yaradılmış kollegial məşvərət orqanıdır. Şuranın əsasnaməsi Gürcüstan Hökumətinin qərarı ilə təsdiq edilir.
2. Şuranın tərkibi Gürcüstan Hökumətinin qərarı ilə müəyyən edilir. Şuranın tərkibinə daxildir: Gürcüstanın icra hakimiyyətinin və müvafiq inzibati orqanların nümayəndələri, Gürcüstan Parlamentinin üzvləri, ekspertlər, yüksək dağlıq regionların ayrı-ayrı nümayəndələri: müvafiq bələdiyyələrin merləri, müvafiq dövlət nümayəndələri, müvafiq majoritar qaydada seçilmiş Gürcüstan Parlamentinin üzvləri, Acarıstan Muxtar Respublikası Hökumətinin sədri. Şuraya Gürcüstanın Baş naziri sədrlik edir.
3. Şuranın tərkibinin ən azı yarısı - yüksək dağlıq regionların nümayəndələrindən ibarət olmalıdır. Şuranın tərkibinə müvafiq bələdiyyələrin merlərinin, müvafiq dövlət nümayəndələrinin və müvafiq majoritar qaydada seçilmiş Gürcüstan Parlamentinin üzvlərinin daxil edilməsi məsələlərinə dair qərarlar qəbul edilərkən - müvafiq ərazidə yerləşən yüksək dağlıq qəsəbələrin sayı nəzərə alınmalıdır.
4. Şuranın fəaliyyətinin təşkilati təminatını Gürcüstan Hökumətinin müəyyən etdiyi inzibati orqan həyata keçirir.
Gürcüstanın 26 iyul 2017-ci il tarixli qanunu №1252 - veb-səhifə, 29.07.2017-ci il.
Gürcüstanın 20 sentyabr 2018-ci il tarixli qanunu №3455 – veb-səhifə, 09.10.2018-ci il.
Maddə 7. Dağın inkişafı üzrə milli şuranın səlahiyyətləri
1. Yüksək dağlıq yaşayış məntəqələrini inkişaf etdirmək məqsədilə Şura:
a) yüksək dağlıq yaşayış məntəqələrinin inkişafı üzrə strategiya və tədbirlər planını təsdiq üçün Gürcüstan Hökumətinə təqdim edir;
b) yüksək dağlıq yaşayış məntəqələrində kənd təsərrüfatının və iqtisadiyyatın digər sahələrinin inkişafına və infrastruktur layihələrinin həyata keçirilməsinə yönəlmiş - yüksək dağlıq yaşayış məntəqələrinin inkişaf proqramlarını təsdiq üçün Gürcüstan Hökumətinə təqdim edir;
q) yüksək dağlıq yaşayış məntəqələrinin inkişaf strategiyasının, tədbirlər planının və yüksək dağlıq yaşayış məntəqələrinin inkişaf proqramlarının həyata keçirilməsi məsələləri haqqında - müvafiq Nazirliyə tövsiyələr verir;
d) yaşayış məntəqəsinin - yüksək dağlıq yaşayış məntəqələri nüsxəsinə daxil edilməsinin/yüksək dağlıq yaşayış məntəqələri nüsxəsindən çıxarılmasının məqsədəuyğunluğu məsələsinə baxır;
e) yaşayış məntəqəsinin - yüksək dağlıq yaşayış məntəqələri nüsxəsinə daxil edilməsi/yüksək dağlıq yaşayış məntəqələri nüsxəsindən çıxarılması təklifi ilə Gürcüstan Hökumətinə müraciət edir;
v) bu Qanunla, Gürcüstanın digər qanunvericilik aktları ilə və qanunun tabeliyində olan aktlarla verilmiş digər səlahiyyətləri həyata keçirir.
2. Bu maddənin birinci bəndinin „a“ alt bəndində nəzərdə tutulmuş yüksək dağlıq yaşayış məntəqələrinin inkişaf strategiyası və tədbirlər planı, habelə eyni maddənin birinci bəndinin „b“ alt bəndində müəyyən edilmiş yüksək dağlıq yaşayış məntəqələrinin inkişaf proqramları - Gürcüstan Hökumətinin qərarları ilə təsdiq edilir.
Maddə 8. Yüksək dağlıq yaşayış məntəqələrinin inkişaf fondu
1. Yüksək dağlıq yaşayış məntəqələrinin inkişaf fondu (sonradan – fond) - Gürcüstanın müvafiq ilin dövlət büdcəsi haqqında Gürcüstan Qanunu ilə müəyyən edilir.
2. Fond üzərində sərəncamın verilməsi: Gürcüstan Hökuməti tərəfindən müəyyən edilmiş qaydada, bu Qanunun 7-ci maddəsinin 2-ci bəndində müəyyən edilmiş Gürcüstan Hökumətinin qərarları nəzərə alınmaqla, həyata keçirilir.
3. Gürcüstanın Regional İnkişaf və İnfrastruktur Nazirliyi: fond üçün nəzərdə tutulmuş vəsaitlərdən pul ayrılması barədə Şuranın təklifi əsasında Gürcüstan Hökumətinə müraciət edir.
Maddə 9. Bu Qanunun qüvvəyə minməsi ilə bağlı həyata keçiriləcək tədbirlər
1. Gürcüstan Hökuməti:
a) Gürcüstanın Regional İnkişaf və İnfrastruktur Nazirliyinin təqdimatı ilə:
a.a) 2015-ci il oktyabrın 1-dək: dağın inkişafı üzrə milli şuranın əsasnaməsinin təsdiqlənməsini təmin etsin;
a.b) 2015-ci il noyabrın 1-dək: yüksək dağlıq yaşayış məntəqəsində daimi yaşayan şəxsə statusun verilməsi, statusuna xitam verilməsi, statusunun dayandırılması və bərpası qaydasının təsdiqlənməsini təmin etsin;
b) Gürcüstanın Maliyyə Nazirliyinin təqdimatı ilə, 2015-ci il dekabrın 1-dək: yüksək dağlıq qəsəbə müəssisəsinin statusunun verilməsi, statusuna xitam verilməsi və statusunun dayandırılması qaydasının təsdiqlənməsini təmin etsin;
q) Gürcüstanın İdman və Gənclər İşləri Nazirliyinin təqdimatı ilə, 2015-ci il dekabrın 31-dək: bu Qanunun 4-cü maddəsinin 2-ci bəndinin „v“ alt bəndində nəzərdə tutulmuş yüksək dağlıq yaşayış məntəqələrində idman sahəsində çalışan məşqçilərə maliyyə yardımı (maddi yardım) göstərmək və idmanın inkişafına kömək etmək məqsədilə, müvafiq dövlət proqramının təsdiqlənməsini təmin etsin;
d) 2016-cı il sentyabrın 1-dək: bu Qanunun 4-cü maddəsinin 2-ci bəndinin „q“ və „d“ alt bəndlərində nəzərdə tutulmuş sosial güzəştlərin verilməsi üçün müvafiq qərarın qəbulunu təmin etsin.
2. Gürcüstanın Əmək, Səhiyyə və Sosial Müdafiə Nazirliyi:
a) 2015-ci il noyabrın 1-dək təmin etsin:
a.a) bu Qanunun 4-cü maddəsinin 2-ci bəndinin „b“ və „e“ alt bəndlərində nəzərdə tutulmuş sosial güzəştlərin verilməsi üçün müvafiq qanunun tabeliyində olan normativ aktların/qanunun tabeliyində olan normativ aktlara dəyişiklik edilməsi barədə normativ aktların layihələrinin işlənib-hazırlanmasını və Gürcüstan Hökumətinə təqdim edilməsini;
 a.b) bu Qanunun 4-cü maddəsinin 2-ci bəndinin „a“ alt bəndində nəzərdə tutulmuş sosial güzəştlərin verilməsi üçün müvafiq qanunun tabeliyində olan normativ aktın layihəsinin işlənib-hazırlanmasını və Gürcüstan Hökumətinə təqdim edilməsini;
b) 2017-ci il yanvarın 1-dək: yüksək dağlıq yaşayış məntəqəsində yerləşən özəl hüququn hüquqi şəxsində – tibb müəssisəsində, hansına ki bu Qanunun 4-cü maddəsinin 2-ci bəndinin „b“ alt bəndi şamil edilmir - işləyən tibb işçilərinə əlavənin verilməsi barədə müvafiq təklifin hazırlanmasını təmin etsin.
3. Gürcüstanın Təhsil və Elm Nazirliyi və/və ya onun sisteminə daxil olan inzibati orqan öz səlahiyyəti çərçivəsində, 2016–2017-ci tədris ilinin başlanmasından əvvəl təmin etsin: bu Qanunun 4-cü maddəsinin 2-ci bəndinin „v“ və „t“ alt bəndlərində nəzərdə tutulmuş sosial güzəştlərin verilməsi üçün (bu maddənin birinci bəndinin „q“ alt bəndində nəzərdə tutulmuş hal istisna olmaqla) müvafiq hüquqi aktların/hüquqi aktlara dəyişiklik edilməsi barədə hüquqi aktların layihələrinin işlənib-hazırlanmasını, 2015-ci il noyabrın 1-dək isə – bu Qanunun 4-cü maddəsinin 2-ci bəndinin „z“ alt bəndində nəzərdə tutulmuş sosial güzəştin verilməsi üçün müvafiq normativ akta dəyişiklik edilməsi barədə normativ aktın layihəsinin işlənib-hazırlanmasını.
4. Gürcüstanın Ədliyyə Nazirliyi 2016-cı il yanvarın 1-dək təmin etsin:
[bookmark: _GoBack]a)  yüksək dağlıq yaşayış məntəqələrində daimi yaşayan şəxslərin reyestrinin aparılması qaydasının təsdiqlənməsini;
b) bu Qanunun 3-cü maddəsinin 12-ci bəndində müəyyən edilmiş reyestrin yaradılmasını.
5. Gürcüstanın Regional İnkişaf və İnfrastruktur Nazirliyi və Gürcüstanın Maliyyə Nazirliyi 2015-ci il sentyabrın 20-dək təmin etsinlər: bu Qanunla nəzərdə tutulmuş həvalə edilmiş səlahiyyətin həyata keçirilməsi üçün zəruri olan maddi və maliyyə resurslarının miqdarının müəyyənləşdirilməsi üçün müvafiq qanun layihəsinin hazırlanmasını və Gürcüstan Hökumətinə təqdim edilməsini.
6. Bu Qanunun 4-cü maddəsinin 2-ci bəndində nəzərdə tutulmuş sosial güzəştlərin qəbulu (alınması) - „Sosial yardım haqqında“ Gürcüstan Qanunu ilə müəyyən edilmiş sosial yardım növünün – yaşayış müavinətinin – ləğvi üçün əsas deyil və qiymətləndirmə sistemi ilə müəyyən edilmiş yoxsul ailələrin sosial-iqtisadi vəziyyətinin yaxşılaşdırılması kimi sayılmayacaq.
Maddə 10. Bu Qanunun qüvvəyə minməsi ilə bağlı qüvvədən düşmüş elan edilmiş normativ akt
1. 2016-cı il yanvarın 1-dən qüvvədən düşmüş elan edilsin: „Yüksək dağlıq regionların sosial-iqtisadi və mədəni inkişafı haqqında“ Gürcüstanın 8 iyun 1999-cu il tarixli qanunu (Gürcüstanın Qanunvericilik Xəbərçisi, №24(31), 1999-cu il, maddə. 121).
2. Bu Qanun qüvvəyə mindikdən dərhal sonra qüvvədən düşmüş elan edilsin: „Yüksək dağlıq regionların sosial-iqtisadi və mədəni inkişafı haqqında“ Gürcüstan Qanununun birinci–5-ci və 7-ci maddələri.
3. Gürcüstanın Vergi Məcəlləsinin 82-ci maddəsinin 2-ci hissəsinin „a.v“ alt bəndinin və eyni Məcəllənin 206-cı maddəsinin birinci hissəsinin „k“ alt bəndinin məqsədləri üçün, habelə bu Qanunun qüvvəyə minməsindən əvvəl qəbul edilmiş (nəşr olunmuş) digər, müvafiq hüquqi aktlara görə yüksək dağlıq yaşayış məntəqələri kimi sayılır: „Yüksək dağlıq regionların sosial-iqtisadi və mədəni inkişafı haqqında“ Gürcüstan Qanununun 6-cı maddəsində nəzərdə tutulmuş qanuna əlavə ilə müəyyən edilmiş siyahıda göstərilən kəndlər, icmalar və qəsəbələr.
Maddə 11. Qanunun qüvvəyə minməsi
1. Bu Qanun: bu Qanunun 3-cü maddəsinin 3-cü bəndi, 4-cü maddəsinin 2-ci bəndi və 5-ci maddəsinin birinci–3-cü bəndləri istisna olmaqla, dərc edildikdən dərhal sonra qüvvəyə minsin.
 2. Bu Qanunun 3-cü maddəsinin 3-cü bəndi, 4-cü maddəsinin 2-ci bəndinin „e“ və „z“ alt bəndləri və 5-ci maddəsinin birinci–3-cü bəndləri 2016-cı il yanvarın 1-dən qüvvəyə minsin.
3. Bu Qanunun 4-cü maddəsinin 2-ci bəndinin „a“, „b“, „q“, „v“ və „t“ alt bəndləri 2016-cı il sentyabrın 1-dən qüvvəyə minsin.
4. Bu Qanunun 4-cü maddəsinin 2-ci bəndinin „d“ alt bəndi 2017-ci il yanvarın 1-dən qüvvəyə minsin.

Gürcüstan prezidenti    Qiorqi Marqvelaşvili
Kutaisi,
16 iyul 2015-ci il.
N4036-rs
